
LECTOR AMICE SALVE

Quid mundus, quae causa Deo, ratioque creandi,
Vade Deo numeri, quae tantae regula moli,
Quid faciat sex circuitus, quo quaclibet orbe
Interualla cadant, cur tanto Tupiter & Mars,
Orbibus haud primis, interstinguantur hiatu:
Hic te Pythagoras docet omnia quinque figuris.
Scilicet exemplo docuit, nos posse renasci,
Bis mille erratis, dum fit Copernicus annis,
Hoc, melior Mundi speculator, nominis. At ta
Glandibus inuentas noli postponere fruges.

CAPITANEO PROVINCIAE STYRIAE:

ET

DOMINIS N.N. ILLVSTRIVM STYRIAE ORDINVM QVINQVEVIRIS
ORDINARIIS, VIRIS AMPLISSIMIS, DOMINIS MEIS CLEMENTIBVS
& BENEFICIS,

SALVTEM & MEA SERVITIA

uod ante septem menses promisi, opus doctorum testimonio pulch-

rum, et iucundum, longeque pracferendum annuis prognosticis:
tandem aliquando Coronae vestrae sisto, Amplissimi Viri; Opus, in-
quam, exigua mole, labore modico, materia vndiquaque mirabili. Nam
siue quis antiquitatem spectet; tentata fuit ante bis mille annos 2 PyTHa-
GORA; siue nouitatem, primiim nunc 4 me inter homines vulgatur. Placet
moles? Nihil est hoc vaiuerso mundo maius neque amplius. Desideratur
dignitas? Nihil preciosius, nihil pulchrius hoc lucidissimo Dei templo.
Lubet secreti quid cognoscere? Nihil est aut fuit in rerum natura occul-
tius; Solum hac in re non omnibus satisfacit, quod vtilitas eiusincogitanti-
bus obscura est. Atqui hic est ille liber Naturae, tantopere sacris cele-
bratus sermonibus; quem Paulus gentibus proponit, in quo Deum, ceu
Solem in aqua vel spe!culo contemplentur. Nam cur Christiani minus
hac contemplatione nos oblectaremus; quorum proprium est, Deum
vero cultu celebrare, venerari, admirati? id quod tanto deuotiori animo
fit, quanto rectilis, quae et quanta condiderit noster Deus, intelligimus.
San¢ quam plurimos hymnos in Conditorem, verum Deum cecinit verus
Dei cultor Dauides; quibus argumenta ex admiratione coelorum dedu-
cit. Coeli enarrant, inquit, gloriam DEI. Videbo coelos tuos, opera di-
gitorum tuorum, Lunam et stellas, quae tu fundasti: Magnus Dominus
noster, et magna virtus eius; qui mumerat mwltitudinem stellarum, et om-
nibus nomina vocat. Alicubi plenus spiritu, plenus sacra laeticia ex-
clamat, ipsumque mundum acclamat, Laudate coeli Dominum, Laudate

eum Sol et Lana, ete. Quae vox coelo? quae stellis? qua Deum laudent
instar hominis? Nisi quod, dum argumenta suppeditant hominibus lau-
dandi Dei, Deum ipsae laudare dicuntur. Quam vocem, coelis et Na-
turae rerum dum aperimus his pagellis, clarioremque efficimus: nemo
nos vanitatis, aut inutiliter sumpti laboris arguat.

Taceo, quod haec materia, Creationis, quam negirunt Philosophi,
magnum argumentum est: dum cernimus, vti Deus instar alicuius ex
nostratibus Architectis, ordine et norma ad mundi molitionem accesserit,
singulaque sit ita dimensus; quasi non ars naturam imitaretur, sed
Deus ipse ad hominis futuri morem aedificandi, respexisset.

Quanquam quid necesse est, diuinarum rerum vsus instar obsonij
nummo aestimare? Nam quid quaeso prodest ventri famelico cognitio
rerum naturalium, quid tota reliqua Astronomia? Neque tamen audiunt
cordati homines illam barbariem, quae deserenda propterea ista studia
clamitat. Pictores ferimus, qui oculos, Symphoniacos, qui aures ob-
lectant: quamuis nullum rebus nostris emolumentum afferant. Et non
tantim humana, sed etiam honesta censetur voluptas, quae ex vtrorum-
que operibus capitur. Quae igi'tur inhumanitas, quae stultitia, menti
suum inuidere honestum gaudium, oculis et autibus non inuidere? Re-
rum naturae repugnat; qui cum his pugnat recreationibus. Nam qui
nihil in naturam introduxit, Creator optimus, cui non ciim ad necessi-
tatem, tum ad pulchritudinem et voluptatem abunde prospexerit: is
mentem hominis, totius naturae dominam, suam ipsius imaginem, so-
lam nulla voluptate beauerit? Imo vti non quaerimus, qua spe commodi
cantillet auicula, cum sciamus inesse voluptatem in cantu, propterea,
quia ad cantum istum facta est: ita nec hoc quaerendum, cur mens hu-
mana tantum sumat laboris in perquirendis hisce coelorumarcanis. Est
enim ided mens adiuncta sensibus ab Opifice nostro; non tantim vt
seipsum homo sustentaret, quod longé solertis possunt vel brutae
mentis ministerio multa animantium genera: sed etiam, vt ab ijs, quae,
quod sint, oculis cernimus, ad causas quare sint et fiant, contenderemus:
quamuis nihil aliud vtilitatis inde caperemus. Atque aded vt animalia
caetera, corpusque humanum cibo potuque sustentantur: sic animus
ipse hominis, diuersum quiddamab homine, vegetatur, augetur, etado-
lescit quodammodo, cognitionis isthoc pabulo: mortuoque, quim
viuo similior est, si harum rerum desiderio nullo tangitur. Quare vti
Naturae prouidentid pabulum animantibus nunquam deficit: ita non
immeritd dicere possumus, propterea tantam in rebus inesse varietatem,
tamque reconditos in coelorum fabrica thesauros; vt nunquam deesset
humanae menti recens pabulum, ne fastidiret obsoletum, neu quicsceret,
sed haberet in hoc mundo perpetuam exercendi sui officinam.

Neque verd harum epularum, quas ex ditissimo Conditoris penu in hoc
libello, velut in mensa depromo, propterea minor est nobilitas: quod A
maxima vulgi parte vel non gustabuntur, vel respuentur. Anserem lau-
dant plures, quam phasianum, quia ille communis est, iste rarior. Neque
tamen vllius Apitij palatus hunc illi postponet. Sic huius materiae di-
gnitas tanto maior erit; quo paucioreslaudatores, intelligentesmodo sint,
reperiet. Non eadem vul'go conueniunt et principibus: neque haec
coelestia promiscué omnium, sed generosi saltem animi pabulum sunt:
non meo voto, vel opera, non sua natura, non Dei inuidii: sed pluri-
1o morum hominum vel stupiditate vel ignauia. Solent principes aliqua

magni precij inter secundas habere mensas, quibus vtantur non nisi sa-
turi, leuandi fastidij causa. Sic haec et huiusmodi studia generosissimo
et sapientissimo cuique tum demum sapient, vbi ¢ casa per pagos, oppi-
da, prouincias, regna ad orbis imperium ascenderit, omnia prob¢ per-
spexerit; neque, vt sunt humana, quicquam vllibi repererit beatum, diu-
turnum, et tale, quo finiri et saturari queat eius appetitus. Tunc enim
incipiet meliora quaerere, tunc 2 terra huc in coelum ascendet, tum ani-
mum fessum curis inanibus ad hanc quietem transferet, tum dicet

-

Felices animas, quibus haec cognoscere primim
0 Ingue domos superas scandere cura fuit,

quare contemnere incipiet, quae olim praestantissima censuit, sola haec
Dei opera magnifaciet, atque meram et sinceram tandem voluptatem ex
his contemplationibus capiet. Contemnant igitur haec et huiusmodi
meletemata, quicunque, quantumcunque volent, quaerantque sibi va-
diquaque commoda, diuitias, thesauros: Astronomis isthaec gloria suf-
ficiat, quod Philosophis sua scribunt, non rabulis; Regibus non pasto-
ribus. Praedico intrepide, futuros tamen aliquos, qui suae sibi senectutis
hinc comparent solatium; tales nempe, qui quoad Magistratus gesse-
runt, ita se gesserunt, vt liberi morsibus conscientiae, habiles esse possint
3o fruendis hisce delicijs.

Existet iterum CaroLvs aliquis, qui, cam Europa, quoad imperauerit,
non caperetur; fessus imperijs, exigua S. Iusti cellula capiatur: cuique
inter tot spectacula, titulos, triumphos, tot diuitias, vrbes, regna; unica
Turrianica, vel iam Copernicopythagoraea Sphaera Planetaria tantopere
placeat, vt orbem terrarum, cum ea commutet, digitoque circulos, quam

+ populos imperijs regere malit.
Non haec ed dico, viri Amplissimi, vt nouum paradoxon, senes dis-
s cipulos, in scenam, seu in scholas producam: sed vt appareat | quodnam
genuinum tempus sit messem de his studijs colligendi. Cur enim de

14) propd 13) reperierit

semente facienda aliter ego sentiam, atque viri prudentissimi de vestra
Corona: qui haec studia inter praecipua censuerunt, quae iuuenibus
Nobilitatis animis in vestra schola proponerentur. Sic enim existimant,
neque aptius esse genus hominum ad colenda Mathemata, Nobilitate:
vt quibus artes aliae ad victum comparandum non ita necessariae: nec
aptiora Nobilitati studia, Mathematicis: propterea, quod occulta et miri-
fica quadam facultate polleant prae caeteris, feroces animos ad humani-
tatem, adque sobrium rerum terrenarum contemptum instituendi. Qui
fructus etsi difficultate et insolentia materiei iuuenibus obscuratur: seni-
bus tamen, vti modo dictum, suo tempore sese patefacit. 10

Atque haec ego hactenus, cim de praesentibus pagellis, tum de omai
Astronomia, ad vos Astronomiae et Literaturae totius amatores, Viri
amplissimi: vt eius vos admoneam, quod pridem tenetis: neque nulli
vsui fore hoc, quod humilis offero et dedico, opusculum, vobis, qui ver¢
generosi, veré nobiles estis: et si quam laudem meretur inuentio, illam
magna ex parte ad vos pertinere; qui vestra liberalitate, vestroque sti-
pendio mihi occasiones et ocium haec ita commentandi fecistis: Accipite
igitur, Viri Amplissimi, hoc grati animi symbolum, meque humilem
clientem in vestram gratiam suscipite; et denique assuescite inter At-
lantes, Perseas, Oriones, Caesares Alphonsos, Rhodolphos, cacterosque 20
Astronomiae promotores accenseri. Valete. Idibus Maij: qui dies ante
annum initium fuit huius laboris.

Amp. V.,

Humilis in Schola vestra Grae-
tiana, Mathematicus

M. Iohannes Keplerus
Wirtemberg.
13) nullo

PRAEFATIO AD LECTOREM

opositum est mihi, lector, hoc libello demonstrare, quod Creator

Optimus maximus, in creatione Mundi huius mobilis, et disposi-
tione Coelorum, ad illa quinque regularia corpora, inde 2 PYTHAGORA
et PLATONE, ad nos vsque, celebratissima respexerit, atque ad illorum
naturam coelorum numerum, proportiones, et motuum rationem ac-
commodauerit. Sed antequam te ad rem ipsam venire patiar: chm de
occasione huius libelli, tum de ratione mei instituti, aliqua tecum agam:
quae et ad tuum intellectum, et ad meam famam pertinere arbitratus
fuero.

Quo tempore Tubingae, ab hinc sexennio clarissimo viro M. M1-
CHAELI MAESTLINO operam dabam: motus multiplici incommoditate
vsitatae de mundo opinionis, adeo delectatus sum COPERNICO, cuius ille
in praelectionibus suis plurimam mentionem faciebat: vt non tantim
crebro eius placita in physicis disputationibus candidatorum defende-
rem: sed etiam accuratam disputationem de motu primo, quod Terrae
volutione accidat, conscriberem. Jamque in eo eram, vt eidem etiam
Telluri motum Solarem, vt CopErnICVs Mathematicis, sic ego Physicis,
seu mauis, Metaphysicis rationibus ascriberem. Atque in hunc vsum
partim ex ore MAESTLINI, partim meo Marte, quas CoPERNICVS in Ma-
thesi prae ProLEMAEO habet commoditates, paulatim collegi: quo labore
me facilé liberare potuisset IoAcHmMvs RHETICVS, qui singula breuiter,
et perspicué prima sua Narratione persecutus est. Interea dum illud
saxum voluo, sed mapépyws, secus Theologiam: commode accidit, vt
Graetium venirem, atque ibi GEORGIO STADIO p.m. succederem: vbi of-
ficij ratio me arctius his studijs obstrinxit. Ibi in explicatione principio-
rum Astronomiae magno mihi vsui fuerunt omnia illa, quae antea vel
4 MaEesTLINO audiueram, vel ipse affectaueram. Atque vt in VIRGILIO,
fama Mobilitate viget, viresque acquirit eundo: sic mihi harum rerum
diligens cogitatio, cogitationis vlterioris causa fuit. Donec tandem Anno,
etc. 95, cum ocium 2 lectionibus cuperem bene, et ex officij ratione trans-
igere: toto animi impetu in hanc materiam incubui.

Et tria potissimum erant, quorum ego causas, cur ita, non aliter es-
sent, pertinaciter quaerebam, Numerus, Quantitas, et Motus Orbium.
Vt hoc auderem effecit illa pulchra quiescentium harmonia, Solis, fixa-
rum et intermedij, cum Deo Patre, et Filio et S. Spiritu: quam simili-
tudinem ego in Cosmographia persequar ampliis. Cum igitur ita habe-

20) marte 36) inter medij
2 Kepler I

rent quiescentia, non dubitabam de mobilibus, quin se pracbitura sint.
Initid rem numeris aggressus sum: et consideraui, vtrum vnus orbis
altus duplum, triplum, quadruplum, aut quid tandem haberet: quan-
tumque quilibet & quolibet in CorErnico dissideret. Plurimum temporis
isto labore, quasi lusu, perdidi; cim nulla, neque ipsarum proportionum,
neque incrementorum appareret aequalitas: nihilque vtilitatis inde per-
cepi, quam quod distantias ipsas, vt 2 COPERNICO proditae sunt, altissimé
memoriae insculpsi: quodque haec variorum co!natuum commemo-
ratio tuum assensum, lector, quasi marinis fluctibus, anxi¢ hinc inde
iactare potest, quibus fatigatus, denique tanto libentiis ad causas hoc
libello expositas, tanquam ad tutum portum te recipias. Consolabantur
me tamen subinde, et in spem meliorem erigebant, cim aliae rationes,
quac infri sequentur, tum quod semper motus distantiam poné sequi
videbatur, atque vbi magnus hiatus erat inter orbes, erat et inter motus.
Quod si (cogitabam) Deus motus ad distantiarum praescriptum aptauit
orbibus: vtique et ipsas distantias ad alicuius tei praescriptum accom-
modauit.

Cum igitur hic non succederet, alid vii, mirum quim audaci, tentaui
aditum. Inter Iouem et Martem interposui nouum Planetam, itemque
alium inter Venerem et Mercurium, quos duos forté ob exilitatem non
videamus, ijsque sua tempora weprodixa ascripsi. Sic enim existimabam
me aliquam acqualitatem proportionum effecturum, quae proportiones
inter binos versus Solem ordine minuerentur, versus fixas augescerent:
vt propior est Terra Veneri in quantitate orbis terrestris, quam Mars
Terrae, in quantitate orbis Martij. Verim hoc pacto neque vnius pla-
netae interpositio sufficiebat ingenti hiatui 2| et 3. Manebat enim maior
Touis ad illum nouum proportio, quam est Saturni ad Iouem: Et hoc
pacto quamuis obtinerem qualemcunque proportionem, nullus tamen
cum ratione finis, nullus certus numerus mobilium futurus erat, neque
versus fixas, vsque dum illae ipsae occurrerent: neque versus Solem
vnquam, quia diuisio spatij post Mercurium residui per hanc propor-
tionem in infinitum procederet. Neque enim ab vllius numeri nobilitate
coniectari poteram, cur pro infinitis tam pauca mobilia extitissent: Ne-
que verisimilia dicit RHETICVS in sua Narratione, cum 2 sanctitate Se-
narij argumentatur ad numerum Sex Coelorum mobilium. Nam qui de
ipsius mundi conditu disputat, non debet rationes ab ijs numeris ducere,
qui ex rebus mundo posterioribus dignitatem aliquam adepti sunt.

Rursum alio modo exploraui, vtrum non in eodem quadrante distan-
tia cuiuslibet Planetae sit residuum ex sinu, et motus eius sit residuum
ex eius complementi sinu. Fingatur Quadratum AB, A Semidiametro
totius Vniuersi AC descriptum. Ex angulo igitur B Soli siue Centro

o

Mundi A opposito, sctibatur cum radio BC Qua'drans CED. Deinde in
veto mundi radio AC notentur Sol, Fixae et Mobilia pro ratione distan-
tiarum: 2 quibus punctis excitentur rectae, vsque ad obuetsum Soli
Quadrantem portrectae. Quae igitur est proportio parallelorum, eandem
virtutis mouentis fin-
xi penes singulos pla-
netas. In Solis linea
infinita  permanet, 774
quia AD tangitur non A
secatur 2 Quadrante.
Infinita igitur vis mo-
tus in Sole, nempe nil
nisi motus ipsissimo E
actu. In Mercurio in-
finitas linea in K ab-
scissa est. Quare eius
motus iamestad cae-
teros comparabilis. In

fixis amissa est om- .~ rax B
nind linea, et com-

ptessa in merum punctum C. Nulla igitur ibi virtus ad motum. Hoc
theorema fuit, quod calculo erat examinandum. Quod si quis probe
ponderat, duo mihi defuisse; primim, quod ignoraui sinum totum,
siue magnitudinem illius propositi quadrantis: alteram, qudd motuum
vigores non fuerunt, aliter expressi quim in proportione vnius ad
alium: qui, inquam, haec prob¢ ponderat, non immeritd dubitabit,
vtrum aliquatenus hac difficili via peruenire potuerim necne. Et
tamen continuo labore, atque infinita sinuum et arcuum recipro-
catione tantum effeci, vt intelligerem, locum habere non posse hanc
sententiam.

Aestas pené tota hac cruce perdita. Denique leui quadam occasione
propius in rem ipsam incidi. Diuinitus id mihi obtigisse arbitrabar, vt
fortuitd nanciscerer, quod nullo vnquam labore assequi poteram: idque
ed magis credebam: quod Deum semper oraueram, siquidem CoPER-
NIcvs vera dixisset, vti ista succederent. Igitur die 9. vel 19, Tulij anni
1595. monstraturus Auditoribus meis coniunctionum magnarum saltus
per octena signa, et quomodo illae pedetentim ex vno trigono transeant
in alium, inscripsi multa triangula, vel quasi triangula, eidem circulo,
sic vt finis vnius esset initium alterius. Igitur quibus punctis latera
triangulorum se mutud secabant, ijs minor circellus adumbrabatur. Nam

14/15) infinita 23) defuissse vidi, primim

Hace vides se-
quenti schemate.

circuli triangulo inscripti radius, est circumscripti radij dimidium. Pro- +
portio inter vtrumque circulum videbatur ad oculum pené similis illi,
quae est inter Saturnum et Iouem: et triangulum prima erat figurarum,
sicut Saturnus et Iupiter primi Planetac. Tentaui statim quadrangulo

distantiam secundam Martis et Iouis, quinquangulo tertiam, sexangulo
quartam. Cumque etiam oculi reclamarent in secunda distantia, quae est
inter Iouem et Martem quadratum triangulo et quinquangulo adiunxi.
Infinitum est singula persequi.

Et finis huius irriti conatus fuit idem, qui postremi et felicis initium.
Nempe cogitaui, hac via, siquidem ordinem inter figuras velim seruare, 10
nunquam me peruenturum vsque ad Solem, neque causam habiturum,
cur potilis sint sex, quiam viginti vel centum orbes mobiles. Et tamen
placebant figurae, vtpote quantitates, et res coelis prior. Quantitas enim

initid cum corpore creata; coeli altero die. Quod si (cogitabam) pro
Quantitate et proportione sex Coeclorum, quos statuit COPERNICVS,
Quinque tantim figurae inter infinitas reliquas reperiri possent, quae
prac caeteris peculiares quasdam proprietates haberent: ex voto res
esset. Atqui rursum instabam. Quid figurae planae inter solidos orbes?
Solida potilis corpora adeantur. Ecce, Lector, inuentum hoc et materiam
totius huius opusculi. Nam si quis leuiter Geometriae peritus totidem
verbis moneatur, illi statim in promptu sunt Quinque regularia corpora
cum proportione orbium circumscriptorum ad inscriptos: illi statim
ob oculos versatur, scholion illud Euclideum ad propositionem 18.lib13.
Quo ! demonstratur impossibile esse, vt plura sint aut excogitentur re-
gularia corpora quiam quinque. Res admiratione digna, cum nondum
constaret mihi de singulorum corporum praerogatiuis in ordine, vsum
me minimé arguta coniectura ex notis Planetarum distantijs deducta,
aded feliciter scopum tetigisse in ordine cor!porum, vt nihil in illis
postea, cum exquisitis agerem rationibus, immutare potuerim. Ad rei
memoriam ascribo tibi sententiam, ita vti incidit, et eo momento verbis
conceptam. Terra est Circulus mensor omnium : 1lli circumscribe Dodecaedron :
Circulus hoe comprebendens erit Mars. Marti circumseribe Tetraedron: Cir-
culus hoc comprebendens erit Iupiter. Ioui cireumseribe Cubum: Circulus bune
comprebendens erit Saturnus. lam torrae inscribe Icosaedron: IMi inseriptus
Circulus erit Venns. Veneri inscribe Octaedron: 1Ml inscriptus Circulus erit
Mercurius. Habes rationem numeri planetarum.

Haec occasio et successus huius laboris: Vide nunc etiam meum in
hoc libro propositum. Et quidem quantam ex inuentione voluptatem
perceperim, nunquam verbis expressero. Non me perditi temporis
poenitebat amplils, non pertaesum est laboris, molestias calculi nullas
subterfugi, dies noctesque computando consumpsi: donec cernerem,
vtrum concepta vetbis sententia cum CopERNICI orbibus consentiret,
an verd ferrent mea gaudia venti. Quod si rem, vti esse putabam, de-
prehenderem, votum Deo Opt. Max. feci, me prima occasione hoc
admirabile suae sapientiae specimen publicis typis inter homines enun-
ciaturum: vt quamuis neque haec vndiquaque absoluta sint, et forté
restent nonnulla, quae ex his fluant principijs, quorum inuentionem
mihi reseruare possem: tamen alij, qui valent ingenio, quim plurima,
ad illustrationem Nominis diuini, primo quoque tempore iuxta me pro-
ferrent, et laudem sapientissimo Creatori vno oreaccinerent. Cum igitur
paucis post diebus res succederet, atque ego deprchenderem, quam
apté voum corpus, postaliud inter suos Planetas sederet, totumque ne-
gocium in formam praesentis opusculiredigerem: atque id MAESTLINO
celebri Mathematico probaretur: intelligis, amice Lector, me voti reum,

neque posse morem Satyrico gerere, qui nonum in annum iubet libros
detinere.

Haec vna causa est meae maturationis: cui vt omnem tibi scrupulum
sinistré suspicandi eximam, addo lubens et alteram, et recito tibi, illud
ARrcHITAE ex CICERONE: Si coelum ipsum ascendissem, Naturamque maundi,
et pulchritudinem siderum penitis perspexissem, inswauis illa mibi foret ad-
miiratio, nisi te Lectorem aequunt, et cupidum, oui narrarem, haberem.
Hacc vbi cognoueris, si aequus es, abstinebis 4 reprehensionibus, quas
non sine causa praesagio: Sin autem suo quidem loco relinquis ista:
metuis tamen, vt certa sint, atque vt e¢go triumphum cecinerim ante
victoriam: ergo vel tandem pagellas ipsas accede, et rem, qua de pridem
agimus, cognosce. Non reperies nouos et incognitos Planetas, vt pauld
antea, interpositos, non ea mihi probatur audacia; sed illos veteres
parum admodum luxatos, interiectu verd rectilineorum corporum, quan-
tumuis absurdo, ita munitos, vt porrd, quibus vacis coelum quéd minus
ruat, suspendatur, quaerenti rustico respondere possis. Vale.!

CAPVT 1

QVIBVS RATIONIBVS COPERNICI HYPOTHESES
FIANT CONSENTANEAE.
ET EXPLICATIO HYPOTHESIVM COPERNICI

tsi pium est, statim ab initio huius de Natura disputationis videre,

an nihil Sacris Literis contrarium dicatur: intempestiuum tamen
existimo, eam controuersiam hic mouere, prids atque solliciter. Illud
in genere promitto, nihil me dicturum, quod in Sacras Literas iniurium
sit, et si cuius CoPERNICYS mecum conuincatur, pro nullo habiturum.
Atque ea mens mihi semper fuit, inde 2 quo Corernrcr Reuolutionum
libros cognoscere coepi.

Cum igitur hac in parte nulla religione impedirer, quod minus Coper-
NICVM, si consentanea diceret, audirem: primam fidem mihi fecit illa
pulcherrima omnium, quae in coelo apparent, cum placitis CoPERNICT
consensio: vt qui non solim motus praeteritos ex vitima antiquitate
repetitos demonstraret, sed etiam futuros antea, non quidem certissime,
sed tamen longe certilis, quam PTOLEMAEVS, ALPHONSVS, et cacteri,
diceret. Illud autem longé maius, quod quae ex alijs mirari discimus,
corum solus CopernIcvs pulcherrimé rationem reddit, causamque ad-

w

o



u

"
°

4

°

°

MYSTERIVM COSMOGRAPHICVM / CAPVT 1 15

mirationis, quae est ignoratio causarum, tollit. Nunquam id facilitis
docuero Lectorem, quam si ad Narrationem Ruericr legendam illi
author et persuasor existam. Nam ipsos CopErnict libros Reuolutionum
legere non omnibus vacat.

Atque hoc loco nunquam assentiri potui illis, qui freti exemplo acci-
dentariac demonstrationis, quae ex falsis praemissis necessitate Syllo-
gistica verum aliquid infert. Qui, inquam, hoc exemplo freti contende-
bant, fieri posse, vt falsae sint, quac CorERNICO placent hypotheses, et
tamen ex illis vera pawvépeva tanquam ex genuinis principijs sequantur.

Exemplum enim non quadrat. Nam ista sequela ex falsis pracmissis
fortuita est, et quae falsi natura est, primim atque alij rei cognatae
accommodatur, seipsam prodit: nisi sponte concedas argumentatori illi,
vtinfinitas alias falsas propositiones assumat, nec ! voquam in progressu,
regressuque sibijpsi constet. Aliter se res habet cum eo, qui Solem in
centro collocat. Nam iube quidlibet eorum, quae reuera in Coelo ap-
parent, ex semel posita hypothesi demonstrare, regredi, progredi, vaum
ex alio colligere, et quiduis agere, quae veritas rerum patitur: neque ille
haesitabit in vllo, si genuinum sit, et vel ex intricatissimis demonstra-
tionum anfractibus in se voum constantissimé reuertetur. Quod si
obijcias, idem partim adhuc posse, partim olim potuisse dici de tabulis
et hypothesibus antiquis, quod nempe pawopévors satisfaciant: Atque
illas tamen 2 CopERNICo, vt falsas reijci: Posse igitur eadem ratione et
CorErnICo responderi: nempe quamuis egregié corum, quae apparent
rationem reddat, tamen in hypothesi errare. Respondeo primim, anti-
quas hypotheses praecipuorum aliquot capitum, nullam plané rationem
reddere. Cuiusmodi est, qudd ignorant, numeri, quantitatis, temporisque
retrogradationum causas: et quare illae ad amussim ita cum loco et
motu Solis medio conueniant. Quibus omnibus in rebus, cim apud
CorernicvM ordo pulcherrimus appareat, causam etiam inesse necesse
est. Deinde earum etiam hypothesium, quac constantem apparentiarum
causam reddunt, et cum visu consentiunt, nihil negat CoPERNICVS, potius
omnia sumit et explicat. Nam quod multa in hypothesibus vsitatis im-
mutasse videtur, id reuera non ita se habet. Fieri namque potest, vt
idem contingat duobus specie differentibus praesuppositis, propterea
quod illa duo sub eodem genere sunt, cuius gratia generis primo6 id
contingit, de quo agitur. Sic ProLEMAEVs Stellarum ortus et obitus de-
monstrauit, non hoc medio termino proximo, et coaequato; Quia terra
sit in medio immobilis. Neque Copernicvs idem hoc medio demonstrat,
quia terra 2 medio distans voluatur. Vtrique enim suffecit dicere (quod
et vterque dixit) ideo haec ita fieri, quia inter coelum et terram inter-
cedat aliqua motuum separatio, et quia nulla inter fixas sentiatur telluris

4 medio distantia, Igitur ProLEMAEVS non demonstrauit falso et acci-
dentario medio, si quac demonstrauit pavbueve. Hoc tantim in legem
»at’ &uwd peccauit, quod existimauit, haec ita propter speciem euenire,
quae propter genus eueniunt. Vnde apparet, qudd PTOLEMAEVS ex
falsa mundi dispositione, vera tamen, et Coclo, nostrisque oculis con-
sona de! monstrauit, et quod ex eo nulla sit causa, simile quid etiam de
Copernicanis hypothesibus suspicandi. Quin potilis manet, quod initio
dictum est: non posse falsa esse COPERNICI principia, ex quibus tam con-
stans plurimorum pawopévey ratio, ignota veteribus, reddatur, quatenus
ex illis redditur. Vidit hoc felicissimus ille Tycro BRAHE, astronomus
omni celebratione maior, qui quamuis omnino de loco terrae 2 CopEr-
NIco dissentiret, tamen ex eo retinuit id, cuius gratia rerum hactenus
incognitarum causas habemus: Solem nempe esse Centrum quinque
planetarum. Nam et hoc angustius est medium ad demonstrandas repe-
dationes: Tb Sol in centro immobilis. Sufficit enim generale illud,
Sol in centro Planetarum quinque. Cur autem speciem pro genere sume-
ret CoPERNICVS, et Solem insuper in centro mundi, terram circa eum
mobilem faceret: aliae causae fuerunt. Nam vt ex Astronomia ad Phy-
sicam, siue Cosmographiam deueniam, hae Copernicr hypotheses non
solum in Naturam rerum non peccant, sed illam multd magis iuuant. o
Amat illa simplicitatem, amat vnitatem. Nunquam in ipsa quicquam
ociosum aut superfluum extitit: at sacpilis vna res multis ab illa destina-
tur effectibus. Atqui penes vsitatas hypotheses orbium fingendorum
finis nullus est: penes CoPERNICVM plurimi motus ex paucissimis se-
quuntur orbibus. Vt interim taceam penetrationem orbium Veneris et
Mercurij, et alia, quibus antiqua Astronomia in tanta orbium fingen-
dorum libertate etiamnum laborat. Atque sic Vir iste non tantim Na-
turam onerosa illa et inutili suppellectili tot immensorum orbium libera-
uit: sed insuper etiam inexhaustum nobis thesaurum aperuit divinissi-
morum ratiociniorum, de totius Mundi, omniumque corporum pulcher- 3o
rima aptitudine. Neque dubito affirmare, quicquid 4 posteriori CoPER-
NIcvs collegit, et visu demonstrauit, mediantibus Geometricis axiomatis,
id omne vel ipso ARISTOTELE teste, si viueret (quod frequenter optat
RHETICVS) 2 prioti nullis ambagibus demonstrari posse. Verum de his
omnibus fusilis et pro dignitate pridem egit RHETICI narratio, et Co-
PERNICVS ipse: et si quid copiosiuis explicari potest, alius id loci et tem-
poris erit, nunc attigisse sufficit: vt ea mentione constaret lectori altera
causa, quac me in COPERNICI partes pertraxerit.!

Neque tamen temer?, ct sine grauissima praeceptoris mei MAESTLINI 14
clarissimi Mathematici authoritate, hanc sectam amplexus sum. Nam is, 4o

etsi primus mihi dux et praemonstrator fuit, cum ad alia, tum praeci-
pue ad haec philosophemata, atque ideo iure primo loco recenseri de-
buisset: tamen alia quadam peculiari ratione tertiam mihi causam prae-
buit ita sentiendi: dum Cometam anni 77 deprehendit, constantissimé
ad motum Veneris 2 CoPERNICO proditum moueri, et capta ex altitudine
superlunari coniectura, in ipso otbe Venerio Copernicano curriculum
suum absoluere. Quod si quis secum perpendat, quam facilé falsum 2
seipso dissentiat, et econtrd, quim constanter verum vero consonet: non
iniuria maximum argumentum dispositionis orbium Copernicanae vel
ex hoc solo coeperit.

V't autem ea omnia, quae de hypothesibus virisque dixi, verissimé ita
se habere deprobendas: accipe banc bresem explicationem hypothesium
COPERNICI, duasque tabulas ad hoc facientes.

Pro cognoscendo ordine Sphaerarum Mundi secundum CoPERNICI
sententiam, intuere Tabulam primam in fine huius capitis, et quae ei
adscripta sunt. Terrac pro diuerso respectu tribuuntur 2 COPERNICO
motus quatuor (COPERNICVS breuitati intentus tres dicit, quireuera qua-
tuor sunt) qui omnes reliquorum Planetarum motibus aliquam appa-
rentem varietatem conciliant.

Primus est ipsius Sphaerae seu Orbis, qui tellurem ceu stellam circa
Solem annuatim circumagit. Atque is orbis, cum sit eccentricus, eccen-
tricitate insuper mutabili, tripliciter nobis considerandus est. Initio re-
mota eccentricitate; Orbis igitur hic, motusque Terrae has commodi-
tates praestat: quod non indigemus tribus eccentricis in vsitatis hypo-
thesibus, scil. Solis, Veneris et Mercurij. Nam pro eo, quod terra circa
hos tres planetas circumuchitur, Tetricolae existimant tres illos circa se
immobiles circumuehi. Sic ex vno motu tres faciunt. Quod si plures es-
sent stellac intra orbem terrae, pluribus etiam hunc motum ascribereat.
Cadunt etiam hoc orbe posito tres magni epicycli, Saturni, Iouis, et
Martis, cum eorum motibus. Id quomodo accidat, in adiunctis paral'lelis
schematibus videri potest, rursum enim, quia Terra in conspectu Sa-
turni (quasi quiescentis, quia tardior est) in orbe suo circumit, 2 Saturno
recedens et accedens: existimant incolae, Saturnum in epicyclo suo cir-
cumire, accedere, recedere, se verd in centro orbis sui quiescere. Circu-
lum igitur AB putant esse epicyclos g, i, 1. Item propter telluris hunc
eundem accessum ad Planetas et recessum in orbe suo, videntur nobis
ipsae quinque planetarum latitudines aliquam varietatem accipere; quam
librationem vt saluaret ProLEMAEVs, necesse ipsi fuit quinque alios motus
statuere: qui omnes, posito vnico telluris motu cadunt.

2) recensere
$ Kepler I

Et quamuis hi omnes motus, vndecim numero, ¢ mundo exterminati
sint, substituto hoc vnico terrae motu: nihilominus adhuc aliarum pluri-
marum rerum causae redduntur, quas PTOLEMAEVS ex tam multis moti-
bus reddere non potuit.

Nam primo 4 ProLEMAEO quaeri potuit, qui fiat, quod Eccentrici tres
Solis, Veneris et Mercurij habeant aequales reuolutiones ? Respondetur
enim, quod non vere reuoluantur ipsi, sed pro ipsis vnica terra. 2. Quare
quinque Planetae fiunt retrogradi, Luminaria non item? Respondetur
primo de Sole, quia is quiescit: vade fit, vt motus terrae, qui semper

directus est, ipsi Soli meré et imperturbaté inesse videatur, tantim per 1o

partem oppositam coeli. De Luna verd, quia motus Terrae annuus,
ipsius coelo veré communis est cum terra. Duo autem quae habent
eundem motum per omnia, videntur inter se quiescere. Vnde motus
Terrac in Luna non sentitur, vt in cacteris planetis, De supetioribus
Saturno, Ioue, et Marte respondetur: Quia ipsi sunt tardiores terra: et
quiacirculus et motus iste Terrae putatur ipsis inesse. Quare sicut illis,
qui ex L Saturni globo prospicerent, Terra interdum progredi videretur,
dum iret per medietatem PBN supra Solem: interdum regredi, dum iret
perNAP, stare verd inN et P: sic necesse est, vt nobis ex terra prospi-
cientibus Saturnus volui videatur in partes oppositas. Vt dum est tetra
in BNA, Saturnus videtur in bna alterius tabulae. Inferiores Venus et
Mercurius ideo regredi videntur, quia sunt velociores terra; vnde perin-
de ac si terra staret immota, Venus, currens in parte circuli remotiori,
contrariam plané describit viam illi, quam conficit in parte circuli sui
vicina terrae. !

3. Ita quaeri potuit (sed nihil respondente PTOLEMAEO) quare in
magnis orbibus sint tam exigui epicycli, et quare in paruis orbibus tam
immanes: hoc est, quare npocdagalpesis Martis sit maior Iouid, et huius
maior quam Saturni? Et cur non Mercurius etiam maiorem, quim
Venus, habeat, ciim sit inferior Venere; siquidem quatuor reliquorum
semper inferior maiorem habet ? Hic facilis est responsio. Mercurij enim
et Veneris veros orbes, veteres epicyclos esse putarunt. Mercurij autem,
vt velocissimi, minimus etiam orbis est. Superiorum verd vt cuique
Telluris orbis propior est, sic maiorem ad eum proportionem habet, et
maior apparet. Mars igitur proximus habet maximam acquationem,
Saturnus altissimus minimam. Nam si oculus in G constitueretur, ei
orbis PN videretur sub angulo TGV. At si in L esset, idem orbis vide-
retur sub angulo RLS.

4. Pariter non iniurid mirati sunt veteres, cur tres superiores semper

in oppositione cum Sole sint humilimi in suo epicyclo, in coniunctione 40

altissimi: vt si Terra, Sol et g sint in eadem linea, quare Mars tum non
possit in alio loco epicycli esse, quidm in y. In CoPERNICO causa facilé
redditur. Non enim Mars in epicyclo, sed terra in orbe suo hanc varie-
tatem causatur, Hinc si terra ex A in B discesserit, Sol erit inter G Mar-
tem et B Terram. Et tum Mars videbitur in Epicyclo ex 3 in y ascendisse.
At Terra in A existente, quod est punctum ipsi G proximum: G Mars
et Sol videbuntur ex A inuicem oppositi. Atque hacc sunt, quae ex tabula
ad oculum demonstrari possunt.

Tam deinceps consideremus etiameccentricitatem huius orbis. CopEr-
NIcvs facit Apogaeum Solis (vel Terrae) vt et caeterorum moueri, non
per deferentes, sed per epicyclium pauld tardilis orbe suo ad initium
rediens. Hic motus Apogaci etiam aliquid infert in motibus caeterorum
Planetarum. Nam PTOLEMAEVS cacterorum eccentricitates computat 2
centro terrae: quod si centrum Eccentrici Telluris et Apogacum per
consequentiam signorum discesserint in aliam partem Zodiaci, relictis
post se aliorum Apogaeis tardioribus; accidet aliqua mutatio eccentrici-
tatum in planetis cacteris. Hoc valde rursum mirabitur ProLEMAED
Astronomia, atque ad confingendos nouos orbes confugiet: quibus de-
monstret, haec ita ! fieri posse, cum tamen ex motu Telluris vnico secu-
tura sint. Atque hoc quidem multa post secula vix demum fiet, sed tertid
mutatio eccentricitatis terrenae, qua centrum eccentrici ad Solem accedit,
etab co recedit, inde 2 ProLEMAEO ad nos vsque magnum quid in Marte
et Venere intulit: quorum eccentricitates cim mutatae videantur, quid
ProLEMAEVM dicturum putas ? Nunquid rarsum nouos circulos in caete-
rorum infinitam turbam ascisceret, si viueret? quibus omnibus in
CopERNICO Opus minimé est. Haec tot et tanta COPERNICVS per vnius
Circuli AB positionem et motum praestitit: vade meritd, quamuis exi-
guus esset, MAGNO cognomen dedit. Hic primus motus coelo Lunae
cum Tellure communis fuit.

Iam porrd videamus, quid reliqui motus telluris efficiant; qui acci-
dunt intra illum Lunae orbiculum ad A.

Secundus igitur motus non integri orbis, sed orbiculi coelestis, terrae
globum proximé ceu nucleum includentis, tendit in oppositum ab ortu
in occasum, perinde vt epicyclia superiorum, quibus eorum eccentricitas
saluatur 2 Copernrtco. Huius annua constitutione fit, vt aequinoctialis
semper in eandem mundi partem declinet. Poli enim Aequinoctialis siue
corporis ab huius polis per 23. gradu cum dimidio, distant. Qui motus
cum pauxillo velocior sit motu annuo orbis magni, facit sectiones circu-
lorum, siue aequinoctiorum loca paulatim in praecedentia moueri. Quare
per huncexiguum globulum cadit illa monstrosa, ingens, &vactpog nona

40) noua

TABELLA 1. Exhibens ordinem sphaeratum coelestium mobilium: simulque veram
proportionem magnitudinis earum iuxta medias suas distantias: item angulos prosth-
aphaereseon earundem in orbe Magno Telluris, secundum sententiam Copernici.

In centro, vel prope est SOL immobilis.

E F minimus circa Solem circulus est MERCVRII, qui restituitur dicbus 88, ferd.

Hunc sequitur VENERIS C D, cuius reuolutio circa cundem Solem est dierum 224. cum besse.

Qui hunc sequitur A B, TELLVRIS est, cuius reuolutio dicrum 365. et quadrantis. Dicitur ORBIS MA-
GNVS, propter vsum multiplicem.

Circa Tellurem est orbiculus velut epicyclus, SPHAERAE LVNARIS, ad A, codem motu per anni spacium
cum tellure ad candem stellam fixam redicns. Sed eius propria reuolutio ad Solem habet dics 29. cum dimidio.

Post hunc est Orbis MARTIS G H, qui cursum voum sub fixis stellis, siue ad Solem, absoluit dicbus 687.

Hunc excipit post magnum interuallum, Sphacra IOVIS I K, habens ambitum dierum 4332. cum quinque
octauis ferd,

L M Vitimus et maximus, est SATVRNI, cius tempus periodicum dierum 10759. cum quinta,

FIXAE verd STELLAE adhuc tam inaestimabili interuallo altiores sunt, vt ad cam, quae est inter Solem
et Terram intercapedo sensibilis non sit Et eae sunt in extremo, sicut Sol in centro, penitus immobiles.

Angulus TGV, vel Arcus T V, est, siue llaxis, quam Orbis Magnus Telluris ad
Sphacram Martis habet.

Sic PIN est ciusdem Orbis Magni parallaxis ad Sphacram Iouis: et PLN, sive RL S vel R S arcus ad
sphaeram Satumi.

Ita XAY, vel XY arcus est parallaxis sphacrae Veneris: ut et Z A /E, vel Z /E sphaerae Mercurij par-
allaxis, ad Orbem Magaum.

TABELLA II. Exhibens ordinem sphaerarum coelestium, et utcunque propor-

tionem orbium et epicyclorum, atque angulos vel arcus prosthaphaereseon eorun-
dem, iuxta medias distantias, dum Veterum iam

e L
» *
- ¥ FIXARUM STELLARUM SPH&Ra *

In centro TERRA
est, sola immobi-
lis.
Intimus circa Ter-
ram arbiculus LV-
NAE Sphaeram
repracsentat, cuius
motus menstruus
est.

Hunc proximé
MERCVRII orbis

Tedje distancis
faciant, arcus, rec-

Sphaera Alphonsinorum, vt cuius officium in illum orbiculum antea

necessarium translatum est. Cadit etiam motus deferentium Apogaeum

Veneris, vt quod non aliter mouetur, nisi si fixae moueri statuantur.

Tertius motus est Polorum globi terreni, constans duabus

libtationibus, quarum vna est alter duplo celerior, etad rectos

angulos. Is administratur per quatuor circulos, sic vt bini

circuli singulas librationes faciant, et librationes ipsae per-

mixtae corollae intortae speciem praebeant, in hunc modum.

Vna libratio in Coluro solstitiorum fit, et saluat variatio-

nem declinationis Zodiaci, setd post PTOLEMAEI tempora

animaduersam: tale quid et ProLEMAEO opus fuisset confingere, et non-

nulli moderni, vndecimo Mundi orbe iam conficto, praestare ! conati

sunt. Altera libratio, quae fit in coluro Aequinoctiorum, saluat in-

aequalem praecessionem Aequinoctiorum, et eliminat octauae fixarum

Sphaerae, quae vitima est apud CopERNICYM, motum trepidationis, illi-

que quietem suam restituit. Atque ne non et hic motus aliquid in caeteris

motibus foeneretur: tollit irregularitatem motus, quem omnium septem

Planetarum, vt et Apogaecorum motus habere debuissent (non sine

ministerio aliquot nouorum circulorum) quia compertum est omnes
motus aequaliter per fixas incedere.

Quartus denique motus est ipsius globi terreni et circumfusi aeris
proprius, cuius periodus est 24 horarum in eandem mundi plagam cum
caeteris, nempe ab occasu in ortum: propter quem totus mundus reli-
quus ab ortu in occasum, imperturbatis magno miraculo motibus secun-
dis ferri putatur. Cadit igitur illa incredibiliter alta et pernix decima
Sphaera évacteog, cuius et totius mundi tanta esset in ProLEMAEO per-
nicitas, vt vno nictu oculi aliquot millia milliarium transirent. Ac quaeso
te, ad tabellam respicias, et cogites, quod tellus haec nostra, de cuius
motu disputatur, exigui circelli lunaris ad A, septuagesimam vix demum
partem diametri aequet: Abhoc citcello dein ad Saturniamplitudinem,
et ab hac ad fixarum inaestimabilem altitudinem oculos intende, et de-
nique conclude, vtrum factu credituque facilitis, punctulum illud intra A
circellum, et sic tellurem in vnam plagam rotari, an verd totum mundum
decem distinctis motibus (quia decem ab inuicem soluti orbes) infanda
rapiditate ire in plagam alteram, nec quoquam, nisi ad illud punctulum,
telluris imagunculam, eamque solam immobilem, respicere, quia extra
nihil est.

Huc pertinet Tabella Prima et Secunda.

CAPVT I
PRIMARIAE DEMONSTRATIONIS DELINEATIO

uibus ita praemissis, vt ad propositum veniam; atque modo recen-
Qsitas Copernicr hypotheses de mundo nouo, nouo argumento
probem: rem 2 primo, quod aiunt, ouo, qua breuitate fieri poterit
repetam. !

Corpus erat id, quod initid Deus creauit: cuius definitionem si habea-
mus, existimo mediocriter clarum fore, cur initid corpus non aliam rem
Deus creauerit. Dico quantitatem Deo fuisse propositam: ad quam obti-
nendam omnibus opus fuit, quae ad corporis essentiam pertinent: vt
ita quantitas corporis, quatenus corpus, quacdam forma, Definitionis-
que origo sit. Quantitatem autem Deus ideo ante omnia existere voluit;
vt esset curui ad Rectum comparatio. Hac enim vna re diuinus mihi
Cvsanvs, alijque videntus: quod Recti, Curuique ad inuicem habitu-
dinem tanti fecerunt, et Curuum Deo, Rectum creaturis ausi sint com-
parare: vt haud multo vtiliorem operam praestiterint, qui Creatorem
creaturis, Deum homini, iudicia diuina humanis: quam qui curuum
recto, circulum quadrato aequiparare conati sunt.

Cumque vel in hoc solo satis constitisset penes Deum quantitatum
aptitudo, et curui nobilitas: accessit tamen et alterum longé maius: Dei
trinuni imago in Sphaerica superficie, Patris scilicet in centro, Filij in
superficie, Spiritus in aequalitate ayésews inter punctum et ambitum,
Nam quae Cvsanvs circulo, alij fort¢ globo tribuerent: ea ego soli
Sphaericae superficiei arrogo. Nec persuaderi possum, Curuorum quic-
quam nobililis esse, aut perfectilis ipsa Sphaerica superficie. Globus
enim plus est Sphaerica superficie, et mixtus rectitudini, qué sola im-
pletur intus. Circulus verd nisi in plano recto existat, hoc est, nisi
Sphaerica supetficies, aut globus plano recto secetur: circulus nullus
erit. Vnde videre est, multas illic 2 Cubo in globum, hic 2 quadrato in
circulum secundario defluere proprietates, propter diametri rectitudi-
nem.

Sed cur denique Curui et Recti discrimina, curuique nobilitas Deo
fuerunt proposita in exornando mundo ? Cur enim ? nisi quia 2 Condi-
tore perfectissimo necesse omnino fuit, vt pulcherrimum opus consti-
tueretur. Fas enim nec est nec vnguam fuit (vt loquitur ex Timaeo
Praronts Crcero in libro de vniversitate) guicquam nisi pulcherrimum

23) Soli

facere enm, qui esset optimus. Cum igitur Idacam mundi Conditor +
animo praeconceperit (loquimur humano more, vt homines intelliga-
mus) atque Idaea sit rei prioris, sit verd, vt modo dictum est, rei opti-
mae, vt forma futuri operis et ipsa fiat optima: Patet quod his legibus
quas Deus ipse sua bonitate sibi praescribit, ! nullius rei Idaeam pro =
constituendo mundo suscipere potuerit, quim suae ipsius essentiae:
quae bifariam, quadm praestans atque diuina sit, considerari potest, primo
in se, quatenus est vna in essentia, trina in personis, deinde collatione
facta cum creaturis.

Hanc imaginem, hanc Idaeam mundo imprimere voluit, vt is fieret
optimus atque pulcherrimus, vtque is eam suscipere posset, Quantum
condidit, quantitatesque Sapientissimus conditor excogitauit, quarum
omnis, vt ita dicam, essentia in haec duo discrimina caderet, Rectum et
Curuum, ex quibus Curuum nobis duobus illis modé dictis modis Deum
repraesentaret. Neque enim existimandum est, temere extitisse tam apta
pracfigurando Deo discrimina, vt Deus non de his ipsis cogitauerit, sed
quantum corpus propter alias causas, alioque consilio condiderit: atque
postea Recti et Curui comparatio, et haec cum Deo similitudo, suapte
sponte, quasi fortuitod extiterit.

Quin potitis verisimile est, initid omnium certo consilio Curuum et
Rectum 2 Deo electa, ad adumbrandam in mundo diuinitatem Condi-
toris: atque vt haec existerent, quantitates fuisse, atque vt quantitas
haberetur, conditum esse primo omnium Corpus.

Videamus modo, ecquomodo Creator optimus has quantitates in
mundi fabrica adhibuerit: et quid verisimile sit nostris ratiocinationibus
1 Conditore factum esse: vt illud postea, cum in Antiquis, tum in nouis
hypothesibus quaeramus, eique palmam tribuamus, penes quem illud
reperietur,

Mundum igitur totum figura claudi sphaerici, abundé satis disputauit
ARISTOTELES, ductis inter caetera ex nobilitate sphaericae superficiei 5
argumentis: quibus etiamnum vltima CoPERNICI fixarum sphacra quam-
uis motu carens, eandem figuram tuetur, recipitque Solem tanquam
centrum in intimum sinum. Orbes verd caeteros rotundos esse circularis
stellarum motus arguit. Curuum igitur ad mundi ornatum adhibitum
esse, viteriore probatione non eget. Cum autem tria quantitatum genera
videamus in mundo, figuram, numerum et amplitudinem corporum:
Curuum quidem adhuc in sola figura reperimus. Neque enim amplitu-
dinis vlla ratio ex eo est, quod inscriptum simili (sphaera sphaerae, cir-
culus ! circulo) ex eodem Centro, aut vadiquaque tangit, aut nullibi: et -
Sphaericum ipsum, cum solum et vnicum sit in suo quantitatis genere:
non potest alfus numeri, quam ternarij subiectum esse. Quod si igitur

solum Curuum Deus in conditu respexisset, practer Solem in centro,
qui patris: sphaeram fixarum vel aquas Mosaicas in ambitu, quae filij;
auram coelestem omnia replentem, siue extensionem et firmamentum
illud, quod Spiritus imago esset; practer haec, inquam, nibil existeret
in hoc aedificio mundano. Nunc verd cim et fixae sint innumerabiles,
et mobilium non incertissimus catalogus, et coelorum magnitudines
inaequales inuicem: necesse est causas eorum omnium ex rectitudine
petamus. Nisi forté Deum putabimus quicquam in mundo temeré fecisse,
dum rationes optimae suppeterent: id quod nemo mihi persuadebit, vt
vel de fixis sentiam: quarum tamen situs maximé omnium confusus,
quasi fortuitus sementis iactus nobis videtur.

Veniamus igitur ad Rectas quantitates. Sicut autem antea Sphaetica
superficies ideo assumpta est, quia perfectissima fuit quantitas: ita iam
vno saltu ad corpora transeamus, vt quae ex Rectis perfectae sunt quan-
titates, et tribus dimensionibus constant: nam Idaeam mundi perfectam
esse conuenit. Lineas verd et superficies rectas, vt infinitas, et proin
ordinis minimé capaces, ¢ mundo finito, ordinatissimo, pulcherrimo
eijciamus. Rursum ex corporibus, quorum infinities infinita sunt ge-
nera, seligamus aliqua censu habito per certas notas; puta, quae aut
latera aut angulos, aut plana, singula vel alterna, vel quouis constanti
modo mixta habeant inuicem aequalia: vt ita bona cum ratione ad fini-
tum aliquid veniatur. Quod si quod genus corporum per certas condi-
tiones descriptum, intra species quidem numero finitas consistit; sed
tamen in ingentem numerorum copiam multiplicatur: eorum corporum
angulos et centra planorum pro fixarum multitudine, magnitudine,
situque demonstrando, si possumus, adhibeamus: sin autem is labor
non est hominis, ergo tantisper differamus numeri ac situs earum ratio-
nem quaerere: dum quis nobis ad voum omnes, quot quantacue sint,
descripserit. Missis igitur fixis, atque ei permissis, qui solus numerat
multitudinem stellarum, et singulas nomine vocat (Psal. 147.), sapientis-
simo Artifici: nos oculos ad propinquas, paucas et mobiles conuertamus. !

Denique igitur delectum corporum si habuerimus, atque omnem
mixtorum turbam eiecerimus, retineamus vero sola illa, quorum omnia
plana et aequilatera, et aequiangula fuerint: restabunt nobis haec quin-
que Corpora Regularia, quibus Graeci haec ascripsére nomina, Cubus
seu Hexaedrum, Pyramis seu Tetraedrum, Dodecaedrum, Icosaedrum,
Octaedrum. Quodque his quinque plura esse non possint, vide Evcrim.
lib. 13. post prop. 18. scholion.

Quare sicut horum definitus et exiguus admodum est numerus, cae-
terorum aut ir biles, aut infinitae species: ita decuit in mundo
duo esse stellarum genera, euidenti discrimine ab se inuicem distincta
4 Kepler I

(cuiusmodi motus et quies est) quorum vnum genus infinito simile, vt
fixae, alterum angustum vt Planetae. Non est huius loci disputare de
causis, cur haec moueantur, illa non. Sed posito, qudd Planetae motu
indiguerint, sequitur, vt hunc obtinerent, rotundos orbes accipere de-
buisse.

Habemus orbem propter motum, et corpora propter numerum et
magnitudines: quid restat amplids, quin dicamus cum PLATONE, Hedv
el yewperpely, atque in hac mobilium fabrica corpora orbibus, et orbes
corporibus inscripsisse tantisper, dum nullum amplids corpus restaret,
quod non intri et extrd mobilibus orbibus vestitum esset. Nam ex 13.
14. 15. 16, 17. libri 13. Evcriprs videre est: quiam haec corpora natura
sua sint apta ad hanc inscriptionem et circumscriptionem. Quare si quin-
que corpora mediantibus et claudentibus orbibus, inserantur sibi mutud:
habebimus numerum sex orbium.

Quad si aliqua mundi aetas hoc pacto de mundi dispositione dispu-
tauit, vt sex orbes poneret mobiles circa Solem immobilem: illa vtique
veram Astronomiam tradidit. Atgui eiusmodi sex orbes habet CopPEr-
NICVS, eosque binos in eiusmodi ad inuicem, proportione: vt haec quingue
corpora omnia aptissimé interlocari possint: quae summa erit eorum quae
sequuntur. Quare tantisper audiendus est,dum quis aut aptiores ad haec
Philosophemata protulerit hypotheses: aut docuerit, fortuitd in nume-
ros atque in mentem hominis irrepere posse, quod optima ratione ex
ipsis naturae principijs deductum est. Nam quid admirabilius, quid ad
persuadendum accommodatius dici aut fingi po!test: quam, quod ea,
quac COPERNICVS ex gawopévois, ex effectibus, ex posterioribus, quasi
caecus baculo gressum firmans (vt ipse RuETICO dicere solitus est) felici
magis quam confidenti coniectura constituit, atque ita sese habere cre-
didit, ea inquam omnia rationibus 4 priori, 2 causis, 4 Creationis idaca
deductis rectissimeé constituta esse deprehendantur.

Nam si quis philosophicas istas rationes, sine rationibus, et solo risu
excipere atque eludere voluerit: propterea quod nouus homo sub finem
seculorum, tacentibus illis Philosophiae luminibus antiquis, philosophi-
ca ista proferam: illi ego ducem, autorem et praemonstratorem ex anti-
quissimo seculo proferam PyrHAGORAM: cuius multa in scholis mentio,
quodd cum praestantiam videret quinque Corporum, simili plané ratione
ante bis mille annos, qua nunc ego, Creatoris curd non indignum cen-
suerit ad illa respicere: atque rebus mathematicis physice, et ex sua qua-
libet proprietate accidentaria censitis, res non mathematicas accommo-
dauerit. Terram enim Cubo aequiparauit, quia stabilis vterque, quod

o

tamen de cubo non proprié¢ dicitur. Coclo Icosaedrum dedit, quia 4

vtrumque volubile: Igni Pyramida, quia haec volantis igniculi forma:

reliqua duo corpora inter aerem et aquam distribuit, propter similem
vtrinque cum vicinis cognationem. Sed enim Copernrcvs illi viro defuit,
qui prilis, quid esset in mundo, diceret: absque eo non fuisset, dubium
non est, quin quate esset, inuenisset, atque haec coelorum proportio
tam nota nunc esset, qudm ipsa quinque corpora; tam item recepta,
quim hoc temporum decursu inualuit illa de Solis motu, deque quiete
Telluris opinio.

Verim age vel tandem experiamur, vtrum inter orbes CoPERNICI
sint istae corporum proportiones. Ac initié rem crassiusculé censeamus.
Maxima distantiarum differentia in CopERNICO est inter Iouem et Mar-
tem: Vt vides in explicatione hypothesium Tab. 1. et infra cap. 14. et 15.
Martis enim distantia 2 Sole non aequat tertiam partem Iouiae. Quae-
ratur igitur corpus, quod maximam facitdifferentiaminter orbemcircum-
scriptum et inscriptum (concedatur nobis haec xatdypnots cauum pro
solido censendi) quod est Tetraedrum siue Pyramis. Est igitur inter
Touem et Martem Pyramis. Post hos maximam faciunt differentiam
distantiae Iupiter et ! Saturnus. Huius enim ille paulo plus dimidium
aequat. Similis apparet in cubi intimo et extimo orbe differentia. Cubum
igitur Saturnus ambit, cubus Iouem.

Aequalis feré proportio est inter Venerem et Mercurium, nec absimilis
inter orbes Octaedri. Venus igitur hoc corpus ambit, Mercurius induit.

Reliquae duae proportiones inter Venerem et Terram, inter hanc et
Martem minimae sunt, et feré aequales, nempe interior exterioris do-
drans aut bes. In Icosaedro et Dodecaedro sunt etiam aequales distantiae
binorum orbium: Et proportione vtuntur minima inter reliqua regularia
corpora. Quare verisimile est, Martem ambire terram mediante alterutro
horum corporum: Terram autem 4 Venere summotam, mediante reliquo.
Quare si quis ex me quaerat, cur sint tantim sex orbes mobiles, respon-
debo, quia non oporteat plutes quinque proportiones esse, totidem
nempe, quot regularia sunt in mathesi corpora. Sex autem termini con-
summant hunc proportionum numerum.

Huc pertinet Tabula Tertia.

Annotatio in caput secundum

Quodque his quinque] Corporum nobilitas est ex simplicitate, et ex # fol. pracced.

aequalitate distantiae planorum 2 centro figurae. Sicut enim norma et
regula creaturarum Deus est: sic Sphaera corporum. Atqui ea habet
dictas proprietates. 1. Est simplicissima, quia vno clauditur termino,
seipsa scil. 2. Omnia eius puncta aequalissime 4 centro distant. Ex cor-
poribus igitur proxime accedunt regularia ad Sphaerae perfectionem.
o

Eorum definitio haec est, vt habeant 1. omnia latera, 2. plana, et 3. angu-
los, singula aequales et specie et magnitudine, quod est simplicitatis:
quam positam definitionem sequitur illud vltrd, qudd 4. omnium plano-
rum centra aequaliter 2 medio distent, 5. quod inscripta globo omnibus
angulis tangant superficiem, 6. quod in ea haereant, 7. quod inscriptum
globum omnibus planorum centris tangant, 8. quod proinde inscriptus
globus haereat immotus, 9. et quod idem centrum habeat cum figura.
Quibus rebus efficitur altera similitudo cum Sphaera, quae est ex aequa-
litate distantiae planorum. !

Scholion autem illud ita sonat: Ajo verd praeter dictas quinque figu-
ras non posse aliam constitui figuram solidam, quae planis et aequilateris
et aequiangulis contineatur, inter se aequalibus. Non enim ex duobus
triangulis, sed neque ex alijs duabus figuris solidus constituetur angulus.

Sed ex tribus triangulis, constat Pyramidis angulus.

Ex quatuor autem, Octaedri.

Ex quinque vero, Icosaedri.

Nam ex triangulis sex et aequilateris, et aequiangulis ad idem punctum
coeuntibus, non fiet angulus solidus. Cum cnim trianguli aequilateri
angulus, recti vnius bessem contineat, erunt eiusmodi sex anguli rectis
quatuor aequales. Quod fieri non potest. Nam solidus omnis angulus,
minoribus quam rectis quatuor angulis continetur, per 21. 11.

Ob easdem sane causas, neque ex pluribus quim planis sex eiusmodi
angulis solidus constat.

Sed ex tribus quadratis Cubi angulus continetur.

Ex quatuor nullus potest. Rursus enim recti quatuor erunt.

Ex tribus autem pentagonis acquilateris, et aequiangulis Dodecaedri
angulus continetur. Sed ex quatuor nullus potest. Cum enim Pentagoni
aequilateri angulus rectus sit, et quinta recti pars, erunt quatuor anguli
rectis quatuor maiores. Quod fieri nequit. Nec sané ex alijs polygonis
figuris solidus angulus continebitur, quod hinc quoque absurdum se-
quatur. Quamobrem perspicuum est, practer dictas quinque figuras
aliam figuram solidam non posse constitui, quae sub planis acquilateris
et aequiangulis contineatur.

Planum Plana | Latera | Angul. | Orbeminscript.
Cubus quadrangulum| 6 12 8 | mediocrem.
Octaedron| § |triangulum 8 12 6 | cuboaequalem
Dodecae. |-& quinquangul. 12 30 20 | maximum.
Icosaedro.| | triangulum 20 30 12 | dodec. aequal.

Tetraedr. triangulum 4 | 6 4 | minimum, !

ot

CAPVT III

QVOD HAEC QVINQVE CORPORA IN DVOS ORDINES DI-
STINGVANTVR; ET QVOD TERRA RECTE LOCATA SIT

Porro autem fortuitum hoc videri posset, atque 4 nulla fluens causa,
quod sex orbes COPERNICI recipiant intra suas vnius ab alio distan-
tias haec quinque corpora: nisi is ipse ordo esset inter illa, quo ordine
ego singula interlocaui. Nam si Saturnus Ioui tam propinquus esset
quam est Venus Telluri, vicissim si hae duae ab inuicem tanto interuallo
distinguerentur in CoPERNICO, quanto distinguuntur Iupiter et Mars:
alio ordine vtendum fuisset in inserendis corporibus. Foret enim inter
duos primos orbes primo loco Dodecaedron vel Icosaedron, quarto
verd loco Tetraedrum. Qui ordo cum non possit admitti rationibus
Mathematicis, facilé foret futilitatem concepti Theorematis patefacere.
Nunc autem videamus nos, ecquibus rationibus probetur, debuisse hoc
ipso ordine disponi corpora inter orbes. Initio distinguuntur haec cor-
pora in tria primaria, Cubum, Tetraedrum, Dodecaedrum, et duo se-
cundaria, Octaedrum et Icosaedrum. Quodque verissimum hocsit discri-
men, nota vtriusque generis proprietates. 1. Primaria plano inter se
differunt: secundaria vtuntur eodem triangulari. 2. primariorum quod-
libet proprium habet planum: cubus quadratum, Pyramis triangulum,
Dodecacdron quinquangulum: secundaria planum triangulum 2 Pyra-
mide mutuantur. 3. primaria omnia simplici vtuntur angulo, nempe
tribus planis comprehenso: secundaria quatuor aut quinque planis in
voum solidum adsciscunt. 4. Primaria nemini suam debent originem et
proprietates: secundaria plaeraque ex primarijs, facta commutatione,
adepta sunt, et quasi genita ex illis. 5. primaria non moueri concinné
possunt, nisi acta diametro per centra vnius aut oppositorum planorum:
secundaria verd acta per oppositos angulos diametro. 6. primariorum
est proprium stare: secundariorum pendere. Siue enim haec in basin
prouoluas, siue illa in angulum erigas: visus vtrinque deformitatem
aspectus refugiet. 7. Adde denique quod primaria perfecto numero tria
sunt: se! cundaria imperfecto duo: quodque illa omnes anguli species
habent, Cubus rectum, Pyramis acutum, Dodecaedrum obtusum: haec
verd ambo in obtusi solius genere versantur. Et Octaedri quidem an-
gulus per omnes tres species vagatur, in iunctura laterum obtusus: inter
coeuntia duo latera ex opposito, rectus: ipse verd solidus, acutus. Cum
igitur manifestum esset discrimen inter corpora, conuenientius fieri nihil



30 MYSTERIVM COSMOGRAPHICVM /CAPVT 1T

potuit, quam vt Tellus nostra, totius mundi summa ct compendium,
atque adeo dignissima stellarum mobilium, orbe suo inter dictos ordines
distingueret, locumque eum sortiretur, quem ipsi superius attribuimus.

CAPVT IIII

QVARE TRIA CORPORA TERRAM AMBIANT,
DVO RELIQVA INDVANT?

tere nunc, Lector aequanime, vt ludam aliquantisper in re seria,
et nonnihil Allegorijs indulgeam. Etenim existimo ex amore Dei
in hominem causas rerum in mundo plurimas deduci posse. Certé equi-
dem nemo negabit, in domicilio mundi exornando Deum ad incolam 10
futurum identidem respexisse. Finis enim et mundi et omnis Creationis
Homo est. Terram igitur, quae genuinam Creatoris imaginem datura
et alitura esset, existimo dignam 2 Deo censitam, quae circumiret inter
medios Planetas sic, vt totidem illa haberet intra orbis sui complexum,
quot extra habitura esset. Vt hoc Deus obtineret, Solem reliquis quinque
Stellis accensuit, quamuis ille toto genere discreparet. Idque ed magis
consonum videtur, quod cum supra Sol Dei patris imago fuerit, credibile
est, hac associatione cum reliquis Stellis argumenta venturo colono
pracbere debuisse guAavdponlag, et dvdpuronadeins, quam Deus vsur-
paturus erat erga homines, ad domesticam familiaritatem vsque sese 2o
demittens. Nam in Veteri Testamento, frequenter in numerum hominum
venit, et Abrahami amicus audire voluit: sicuti Solem videmus in nu-
merum mobilium venire. Cum autem Sol 2 terra ambiretur: positis,
quae dicta sunt, necessario ille ordo corporum intra terram includendus
fuit, qui duo saltem complecti! tur: nempe vt mobilia duo cum immobili 2¢
Sole eundem efficerent numerum ternarium, qui est in exclusis ab orbe
terrae. Sic igitur, Luna praesertim terram ambeunte, domicilium no-
strum optimus Creator in medio septem Planetarum collocauit. Nam
si trium reliquorum ordo ad Solem accessisset: fuissent igitur intra ter-
ram cum Sole quatuor Stellae, duae verd tantim extra. Quae numeri 3o
¢rafle cum ratione careat, omissa est & Creatore. Cum item continere
sit perfectioris, vtactio, contineri vt passio imperfectioris ; primaria verd
perfectiora sint caeteris; conuenit, vt trium ordo contineret terram, reli-
qua continerentur intra orbis terreni ambitum. Atque sic habemus
obiter causam, cur extra terram tres moueantur Planetae, intra duo: quae
si minus Lectori probatur, cogitet, honorarium hoc esse, non praeci-

32) imperfectoris

puum. Nam etsi nesciremus causam ob quam supra terram (vel Solem
ProLEMAET) tres irent Stellac: tamen sequentia starent cum precedenti-
bus: quia nobis de re constat. Nec quisquam vaquam dubitauit, quin
T, 2 & superiores sint. Tantim illud teneamus: cim tres in CoPERNICO
Planetae sint supra terram: oportere nos ordinem trium primariorum
corporum Cubum, Pyramida, Dodecaedron extra orbem telluris collo-
care, Octaedrum vero et Icosacdron intra: si palmam in hoc negocio
velimus obtinere.

CAPVT V

QVOD CVBVS PRIMVM CORPORVM, ET INTER ALTISSIMOS
PLANETAS

Vcniamus modo6 ad primaria tria, suaque singulis spacia tribuamus.
Et Cubus quidem ad fixas appropinquare debuit, primamque pro-
portionem, quac inter Saturnum et Iouem est, constituere: quia dignis-
sima mundi pars extra terram sunt fixae: vt circuli (post centrum) cit-
cumferentia: Cubus verd primum corpus in suo ordine. 1. Solus enim
4 sua basi generatur, cim reliqua quatuor non generentur faciebus suis,
sed aut secta sint & Cubo, vt Pyramis, reiectis 4. pyramidibus rectangu-
lis: aut aucta, vt Dodecaedron, appositis sex pentaedris. 2. Solus in
homogeneos cubos sine prisma'te tesolui potest. 3.Solus est quaqua
versum, et in tres directas dimensiones porrigitur. Nam reliquorum fa-
cies inclines sunt, et alicubi, cum se duabus directis sectionibus prae-
beant, in reliqua sectorem frustrantur. 4. Hincest, qudd solus habet tot
facies, quot habet ternaria dimensio terminos, nempe sex, et duplum
numerum laterum, scilicet duodecim. 5. Solus vndiquaque habet aequa-
lem angulum, scilicet rectum. At in Pyramide regula, quae sedet, ad-
hibita medijs planis discrepat, si eam versus angulum intorqueas: nec
solidi anguli ad eam normam quadrant, quae interiectum longum late-
ralem angulum metitur. 6. Hinc etiam soli competit, quod ex povopiBie
ProLEmAET citat Smmpricrvs super Arist. lib. 1. de Coclo cap. 1. pro
causa perfectionis in ternario: quod scilicet non plures tribus rectis per-
pendicularibus ad locum solidum in solidos rectos diuidendum con-
currere possint. 7. Est solidorum rectilineorum omnium simplicissi-
mum corpus. Quod etsi in Pyramide ambigitur, tamen ex eo facilé euin-
citur, quod pyramidis mensura Cubus est, mensuram autem priorem
esse conuenit. Mensura verd est non tantum ex instituto hominum, qui
quicquid solidorum metiuntur, eius quantitatem in paruis cubiscis con-






















































































































































